
Hægri oljuskattur fer at reka feløg burtur

Danska stjórnin hevur nevnt meiri enn einaferð, at hon vil hava meiri pengar 

burtur úr oljuni í Norðsjónum, og at tað skal gerast við at leggja størri skatt á 

tey feløgini, sum útvinna olju og gass har. Men nú ávarar Dong stjórnina ímóti 

at taka nakað tílíkt stig. Felagið sigur, at um politikararnir áleggja feløgunum 

at rinda meiri, enn tey gera nú, fara fleiri av samstarvsfeløgunum hjá Dong at 

taka seg burtur úr samstarvinum. Sambært Børsen taka hini feløgini í tí 

danska partinum av Norðsjónum undir við sjónarmiðinum hjá Dong. Martin 

Næsby, sum er stjóri í Olie Gas Danmark, sigur við blaðið, at verður skatturin 

hækkaður, fer tað at geva ríkiskassanum meiri inntøkur upp á stutt sikt, men 

sum frá líður fer samfelagið at missa pengar, tí at íløgurnar minka, og 

arbeiðsplássini verða færri. Eftir galdandi avtalu, sum er frá 2003, er 

marginalskatturin av virkseminum í Norðsjónum 73 prosent. Til 

samanberingar kann nevnast, at hann er 70 prosent í Niðurlondum og 83 

prosent í Noregi. ?

